“Мәгариф турында” Татарстан Республикасы Законына үзгәрешләр кертү хакында” Татарстан Республикасы законы проектын финанс-икътисадый нигезләү

“Мәгариф турында” 2012 елның 22 июлендәге 68-ТРЗ номерлы Татарстан Республикасы Законына максатчан укыту  өлешендә кертелә торган үзгәрешләр  Татарстан Республикасы бюджеты исәбеннән өстәмә чыгымнар таләп итми.
	“Россия Федерациясендә мәгариф турында” Федераль законның 47 статьясына үзгәреш кертү хакында” 2018 елның 3 июлендәге 188-ФЗ номерлы Федераль закон нигезендә компенсация түләү размеры һәм тәртибе Россия Федерациясе бюджеты ассигнованиеләре исәбеннән Россия Федерациясе субъекты тарафыннан билгеләнүен истә тотып, “Мәгариф турында” Татарстан Республикасы Законының 25 статьясына кертелә торган  үзгәрешләр  өчен Татарстан Республикасы бюджетыннан өстәмә чыгымнар таләп ителә.
	Хәзерге вакытта бердәм дәүләт имтиханына әзерлек һәм аны үткәрү эшләре өчен педагогика хезмәткәрләренә “Мәгариф турында” Татарстан Республикасы Законы нигезендә  компенсация түләүләре каралган. Аларның күләме Татарстан Республикасы Министрлар Кабинетының “Бердәм дәүләт имтиханын әзерләү һәм үткәрү эше өчен педагогика хезмәткәрләренә компенсация турында” 2017 елның 10 октябрендәге 785 номерлы карары белән  бер сәгатькә 19,28 сум күләмендә каралган. Компенсация алу хокукына ия хезмәткәрләр саны  имтиханны үткәрү йомгаклары буенча билгеләнә. Әлеге закон проекты югарыда телгә алынган компенсацияне  төп гомуми һәм урта гомуми белем бирү программалары буенча дәүләт йомгаклау аттестациясен үткәрүдә катнашкан хезмәткәрләргә түләүне күздә тота.
	2018 елда алынган белешмәләрне  һәм эшләнгән сәгатьләр саны буенча йомгаклау аттестациясен әзерләүнең һәм үткәрүнең бер сәгате өчен компенсация күләмен исәпкә алып, 2019 елда  төп гомуми  белем бирү программалары буенча  төп дәүләт имтиханын һәм дәүләт чыгарылыш имтиханын вакытыннан алда, үз вакытында һәм өстәмә чорда, резерв көннәрдә тапшырган өчен компенсация  түләү өчен чыгымнар 8,9 млн сум тәшкил итә.
